
Annotatsiya: Ushbu maqolada maktabgacha yoshdagi bolalarni tabiat bilan
tanishtirish yo’llari va usullari hamda tabiat bilan uyg’unlik, tabiat va jamiyat
o’rtasidagi bo’g’ligliklar aks ettirilgan.

Kalit so’zlar: tabiat, tabiat burchagi, yer maydonchasi, o’simliklar olami, xona
o’simliklari, ekinzor, hayvonot dunyosi.

AHHOTAUMsA: B 1aHHOW cTarbe OTpa)K€Hbl MYyTH U METOAbl MNPUOOILECHUS
JOITKOJILHUKOB K TIPUPOJIE, TAPMOHUHU C TIPUPOON, CBSI3SIM MPUPOJILI U 0OIIIECTBA.

KiuwueBble ciaoBa: 1pupoaa, YroJoK NOPUPOIAbI, 3€MEIbHBIA y4acTOK,
paCTHTeHBHBIfI MHP, KOMHAaTHBIC PACTCHUA, HACAKICHUAI, JKUBOTHBIN MUp.

Abstract: This article reflects the ways and methods of introducing preschool
children to nature, harmony with nature, and connections between nature and society.

Key words: nature, corner of nature, land area, world of plants, indoor plants,
plantation, animal world.

Inson onadan tug’ilib, olamga kelgan chog’idanoq tabiat ehsonidan bahramand
bo’ladi. Ilk bor havodan to’yib nafas oladi. Odamzot o’sib-unish uchun ozig-ovqat,
suv, quyosh harorati juda zarur bo’lib, u bularning hammasini tabiatdan oladi. Tabiat
musaffo bo’lsa, odam ham sog’lom, baquvvat o’sadi.

Odam har nafas olganda uning o’pkasiga yarim litrgacha havo kiradi. Odam bir
minutda 16-18 marta nafas oladi yoki tanaga 8-9 litr havo kiradi. Bu miqdor bir kecha-
kunduzda 11 ming litrdan ortadi. Demak, havo inson tanasi uchun eng muhim va zarur
tabiat in'omidir. Havoga muntazam ravishda aralashib turadigan iflos chang o’pkada
gaz almashuviga salbiy ta'sir ko’rsatadi. Bu insonning sog’lig’ini bora-bora izdan
chigarib turli-tuman xastaliklarni vujudga keltiradi.

Tabiat shunday odil mo’jizaki, atrof-muhitni muvozanatga keltiradi. Chunonchi,
chiqgarilgan karbonat angidridni o’simliklar yutib, uni kislorodga aylantiradi, demak
o'simliklar dunyosi, ramziy ma'noda aytganda, havoni chang va karbonat angidriddan
tozalab beruvchi bebaho vositadir. Bunda inson o’z atrofini o’rab turgan tabiatni, uning
o’simliklar dunyosini ko’z qorachig'iday asrabgina qolmay, uni boyitishi, qo’lidan

kelganicha ko’proq daraxt ekishi, ko’kalamzorlashtirishga intilishi zarur degan xulosa
chigadi. Shuning uchun ota-bobolarimiz daraxt ekish, bog’-rog’ yaratishni savobli ish
deb bilishgan. “Bir tup mevali daraxt ekkan kishining ikki dunyosi obod bo’ladi”, -
deb bejiz aytishmagan.

Muhammad alayhissalom hadislarida bu ishning savobi xususida quyidagilar
aytilgan: "Ekmoq niyatida qo'lingizda ko'chat turgan paytda, behosdan giyomat goim
bo'lib golishi aniq bo'lganda ham, ulgursangiz, uni ekib qo'ying". Inson ehtiyoji uchun
zarur bo’lgan suv, ozig-ovgat mahsulotlari, kiyim-kechak ham tabiatdan olinadi,
hattoki insonning xastalikdan qutulishi, salomatligini tiklashi uchun zarur bo’lgan dori-
darmonlar ham ona tabiatda yetishgan mevalar, turli giyohlar, ziravorlardan
tayyorlanadi. Inson tanasida birorta ortiqcha a’zo bo’lmagaday, tabiatda ham ortigcha
yaratilgan birorta narsa yo’q. Ularning hammasi hayot uchun zarur.

Yer yuzi ekologiyasi keskin buzilmoqda. Daraxtlarning kesib yuborilishi, qush va
hayvonlarning shavqatsizlik bilan ovlab yo’q qilinishi tabiat muvozanati qonunlarining
buzilishiga sabab bo’ldi va bo’lmoqda ham. Dengiz va daryolarga, okeanlarga neft
goldiglari quyilib, yer yuzidagi suv ekologiyasi tubdan izdan chigarilmoqda. Inson
uchun quyosh nuri, toza havo, toza suv naqadar zarur bo’Isa, ona zamin ham shunday
zarur, uni asrab-avaylash insonlarning 0’z qo’lidadir.

Inson tabiatdagi har bir giyoh, o't-o’lan, dov-daraxt, parranda-darrandalarni,
olamda nimayiki kerakli bor narsani zarur deb biiadi. Ota-bobolarimiz zilol suvni,
buloglarni, so'lim daraxtzorlarni, qoya-g'orlarni, xosiyatli o't-o'lanlarni, gul-giyohlarni
mugaddas bilib asrashga, niyati nopok kishilardan saqlashga, toptamaslikka, oyoqosti
gilmaslikka alohida e'tibor berib kelganlar. Avvalo, har bir inson yer yuzidagi
o'simliklarni ko'paytirishga hissa qo'shishi, kamaytirishdan o'zini tiyishi lozim.
O'simliklarni ko'paytirishning birdan bir yo'li - mevali va manzarali daraxtlarni iloji
boricha ko'proqg ekishdir. Ularni parvarish qilish, bog'-rog'lar yaratish har bir inson
uchun xayrli ish bo'lishi bilan birga, savobli ish hamdir. Xalgimiz bog' yaratgan
odamlarni hech gachon esidan chigarmaydi. Go'zal bog'lar yaratish, yurtni gullar bilan
burkash gadimdan eng yaxshi odatlarimizdan biri bo'lib kelgan.

Kundalik hayotda kuzatish, 0’yin, mehnat vaqtida bolalarning shaxsiy bilimlari
yig’ilib boradi. Mashg’ulotlar ularni aniqlash va sistemalashtirish imkonini beradi.
Bolalarni tabiat bilan tanishtirishning xilma-xil yo’Ilari mavjud.

Maktabgacha yoshdagi bolalarni tabiat bilan tanishtirish yo'llari.
Mashg’ulotlar o‘tkazish;

Ekskursiya;

o‘yinlar o'ynash;
mehnat;

kundalik hayot ishlari.

Mashg'ulotlarning ayrimlarida boshlang'ich bilimlar shakllantiriladi. Buning
uchun tarbiyachi kuzatish, rasmlarni ko'rish, badiiy asarlarni, hikoyalarni o'gish,
diafilm va shunga o'xshashlarni ko'rsatishdan foydalanadi. Boshga mashg'ulotlarda esa
bilimlar aniglanadi, kengaytiriladi va chuqurlashtiriladi. Mashg'ulotlarda bu xildagi
suhbatlar, didaktik o'yinlar, umumlashtiruvchi so'zlardan, bolalarning tabiatdagi
mehnatidan foydalaniladi. Barcha guruhlarda mashg'ulotlarga go'shimcha sifatida
magsadli sayrlar o'tkaziladi.

Ekskursiya. Maktabgacha ta'lim muassasalarida bolalarni tabiat bilan
tanishtirishda ta'lim berishning tashkiliy formalaridan biri ekskursiyadir. Ekskursiya
jarayonida bolalar ona tabiat to'g'risida aniq tasavvurga ega bo'ladilar. Bu tasavvur
tabiatni  ko'rish, eshitish, sezish orqgali idrok etiladi. Ekskursiya jarayonida
maktabgacha yoshdagi bolalarda tabiat, undagi bog'liglik va uning qonuniyatlari
to'g'risida realistik tasavvurlar hosil bo'ladi. Bu tushunchalar keyinchalik bolalar
egallaydigan ilmiy bilimlarning asosini tashkil etadi, maktabda o'rganiladigan tabiiy
fanlarni o'zlashtirib olishni osonlashtiradi. Tabiat to'g'risidagi bilimlardan bexabar
bo'lish ko'pincha o'simlik va hayvonlarga nisbatan noto'g'ri, ba'zi hollarda esa berahm
va shafgatsiz munosabatda bo'lishga olib keladi. Ekskursiya bolalarni tabiatni o'ziga
xos hodisa va vogealari bilan tanishtiribgina qolmay, balki shu bilan gatorda insonlarni
tevarak-atrofdagi o'zgartiruvchi faoliyatining natijalari bilan ham tanishtirib boradi. Bu
esa kishilarning yaratuvchanlik faoliyatiga hurmatini tarbiyalaydi va unda gatnashish
xohishini uyg'otadi, 0'z o'lka tabiatidan, unda yashovchi mehnat ahlidan g'ururlanish
hissini mustahkamlaydi. Bolalarning tabiatga mehr-muhabbatini o'simliklar va
hayvonlarni parvarish qilish, ularni asrab-avaylash bo'yicha mehnat faoliyatlarini
tashkil etish bilan birga qo'shib olib borish kerak. Tarbiyachi bolalarni tabiat bilan
tanishtirish ishini ularning yosh xususiyatlari, pedagogik, fiziologik imkoniyatlarini
e'tiborga olgan holda tashkil etadi.

Tabiatga muhabbat, unga ehtiyotkorlik munosabatini, o'simlik va hayvonlarga
g'amxo'rlikni tarbiyalash va shular orgali tabiatga qiziqgish, vatanparavarlik,
mehnatsevarlik, tabiatni saglovchi va uning boyliklarini ko'paytiruvchi, kattalarning
mehnatiga hurmatni tarbiyalash kabi vazifalarni amalga oshirishda tabiat burchagining
ahamiyati kattadir.

Tabiat burchagining muhim tomoni yana shundaki, uni bolalar har kuni ko'radilar.
Tarbiyachi rahbarligida bolalar tabiat burchagidagi o'simlik va hayvonlarni sistemali
ravishda kuzatib va parvarish qilib boradilar, Natijada o'simlik va hayvonot
dunyosining rang-barangligi, ularning o'sishi va rivojlanishi, ular uchun ganday shart-
sharoitlar kerakligi to'g'risidagi tasavvur va tushunchalarni egallab boradilar.

Tarbiyachi bolalar diggatini o'simliklarning chiroyli gullashiga, barglarining
shakli va tusiga, akvariumdagi baliglarning chiroyli ko'rinishiga va chaggon harakatiga

jalb etadi. Natijada bolalar bu go'zallikdan quvonishga o'rganadilar hamda ularning
estetik didi o'sadi.

Bolalar tabiat burchagidagi o'simlik va hayvonlarni tarbiyachi rahbarligida
sistemali ravishda kuzatib, parvarish gilib borishlari natijasida ma’lum malaka va
ko'nikmalarni ham egallab boradilar, ularga nisbatan bargaror gizigish va g'amxo'rlik
hissi uyg'onadi. Tabiat burchagiga quyidagi o’simliklar tavsiya etiladi. Bular:

v Fialka;

Tradeskantsiya;
Fikus;
Xlorofitum;
Tsiklamen;
Balzamin;
Geran;
Sansevera.

Bolalarning tabiatga mehr-muhabbatini o'simliklar va hayvonlarni parvarish
gilish, ularni asrab-avaylash bo'yicha mehnat faoliyatlarini tashkil etish bilan birga
go'shib olib borish kerak. Tarbiyachi bolalarni tabiat bilan tanishtirish ishini ularning
yosh xususiyatlari, pedagogik, fiziologik imkoniyatlarini e'tiborga olgan holda tashkil
etadi.

Yugorida tilga olingan barcha metodlar va usullar bolalarda tabiatga nisbatan
gizigish uyg'otadi, ularni yanada sinchkovlik bilan kuzatishga, kuzatayotgan narsa
ustida chuqurroq o'ylashga, fikr, bilim doirasini kengaytirishga, har xil tabiiy vogea,
hodisalarni so'z bilan chiroyli qilib to'g'ri ifodalab berishga o'rgatadi.

Xulosa. Atrof - muhitning tozaligini ta'minlash insonlarga, ya’ni o'zimizga
bog'lig. Biz katta-yu yosh toza havodan bahramand bo'lish uchun shahrimizga,
yurtimizga, ko’chalarimizga ko'chatlar ekib, ko'klamzorlashtirsak, uning doim
ozodaligini, pokizaligini saglasak, o'zimizning sog'lig'imizni saglagan bo'lamiz. Inson
deyarli barcha ehtiyojlarini qondirishda tabiatdan foydalanadi, tabiatning sof va
musaffo havosidan kuch-quvvat oladi, tabiatning mo’jizalaridan bahramand bo’lib,
bag’ru-dili yayraydi, quvonadi, ko’zlari porlaydi, hattoki ko’p o’rinlarda tabiat
mo’jizalari lol qoldirishi ham ajab emas. Shunday ekan, nega biz ona tabiatimizga, 0’z
nomi bilan “Ona”mizdek aziz tabiatimizga bee’tibor bo’lmog’imiz kerak. “ONA
TABIAT” imiz uchun barcha birdek mas’ul, uni asrab-avaylaylik, azizlar!

